
nupurce mini

Taiwan kecarisia na nupurce mini ku bunka ni ka makecengé ku
matulunéni. tulunédra na talalé ku técavnadra. uduru ngirigu ku sakiconi
takuzku kani yia.

“dani thekadane ka papresedia.” ku karacani iké palalédria si
laperecedia araceni ku thekadane. makasi ina koko dra ka vasarekédia ku
karcadra. iké dra makecengé na legese si tpakdrarua ka paperse dia aradra
thekadane. tumne nia makathekadanenga iké ku arani dani.
taptapedrengenga ngirigu tathekadanata tumé nia mua mcacungulu mararigu
ka makathekadanenga matlamlamanga yia. rigudia patapedrenge ku
marudrengedra.

Teldreka na ruléla nupercemidra iké tkatka gégi miya mangululane
abéya sovlé iya miya ku nusaporcadra. ina tkatka sovlé mlegesila si
lasaporce sarke aracedra ki mumu, ku dumanga vlake akin a mkamngesele
dranga viene, usulape séracadra leseneni thekadane ku marudrenge. iké na
psapipilengedra kirigirigu ku nusaporcadra si lasaporce. makasi ina nuporce
mini ka iduru mara kecapangnenga saporce. araceni na kakolu, talalé ku

mangulane, sukédranga madro na tumai ku aracedra. Teldreka iké séracadra

na arulédrala, taradronga spalengane ka lasasércedria ku matekadrenge
aracedra. luva ka ina ikédra na maceme si nikeragi tathekadana liya, uduru
kula aracedra. iné nukula midra perese ka pasapepelennela, ikédra asipiadra
ka asarké dia kula saperece.

muwa mucunglu ku vlavlake ni gagang ni kucuni sérce
mkathekadanega. iké aracedra ku dane, amani pikédia rigu matelamlamnga
ka thekadane. iduru kulanga. sukédranga iku tumaninia mara paperese perce
ka iké ku tulunéni. talaré, kakolu, tkatka, gégi kini mia, rigu tmagare iya,

makadanenga masikiululane araceni ku dane.

